Nafarroako Parlamentuko Mahaiak, 2018ko irailaren 17an egindako bilkuran, Eledunen Batzarrari entzun ondoren, erabaki hau hartu zuen, besteak beste:
1. Izapidetzeko onartzea Ana Beltrán Villalba andreak aurkezturiko mozioa, zeinaren bidez Nafarroako Gobernua premiatzen baita azterlan bat egin dezan Iruñeko Udalaren Mugikortasun Planak txikizkako merkatarien salmentetan izandako eraginari buruz.
2. Nafarroako Parlamentuko Aldizkari Ofizialean argitara dadin agintzea.
3. Mozioa Osoko Bilkuran izapidetzea, eta zuzenketak aurkezteko epea bukatzea eztabaidari ekiteko bilkura-egunaren aurrekoaren eguerdiko hamabietan.
Iruñean, 2018ko irailaren 17an
Lehendakaria: Ainhoa Aznárez Igarza
MOZIOAREN TESTUA
Nafarroako Alderdi Popularreko foru parlamentarien elkartearen eledun Ana Beltrán Villalba andreak, Legebiltzarreko Erregelamenduan ezarritakoaren babesean, honako mozio hau aurkezten du, Osoko Bilkuran eztabaidatzeko, zeinaren bidez Nafarroako Gobernua premiatzen baita azterlan bat egin dezan Iruñeko Udalaren Mugikortasun Planak txikizkako merkataritzako salmentetan izandako eraginari buruz.
Iruñeko Udalak Nafarroako hiriburuko trafikoaren birmoldaketa egin zuen iaz: ibilgailuak hiriko zenbait alderditara sartzea eragotzi zuen, aparkatokiak gutxitu zituen eta norabidea aldatu zuen erdialdeko kalte ugaritan.
Plan hori, “hirigunea atsegin egitekoa” Udalaren esanetan, oso kaltegarria suertatu da Iruñeko txikizkako merkatarien salmentei begira; izan ere, erdialdera kotxez sartu ezin denez, eta kontuan hartuta Iruñerriko saltoki handiek bestalde nolako erraztasunak ematen dituzten bertara iristeko eta bertan aparkatzeko, kontsumitzaileak saltoki handi horietara doaz beren erosketak egitera.
Udala eta Iruñeko auzoetako merkatarien elkarteak zifra-gerra batean murgildu dira, mugikortasun plan horrek salmentetan egindako kaltea zenbatekoa den.
Kontuan hartuta Garapen Ekonomikorako Departamentuaren eskumenen artean dagoela Merkataritza Zuzendaritza Nagusia, uste dugu garaia dela uhaletatik tira egin dezan eta Iruñeko txikizkako merkataritza babesteko dagokion eginkizuna bete dezan.
Gure ustez, egoera honi buruzko azterlan objektibo eta inpartzial bat egin beharra dago.
Horregatik guztiagatik, honako erabaki proposamen hau aurkezten dugu:
Nafarroako Parlamentuak Nafarroako Gobernua premiatzen du azterlan bat egin dezan Iruñeko Udalaren Mugikortasun Planak txikizkako merkatarien salmentetan izandako eraginari buruz.
Iruñean, 2018ko irailaren 7an
Foru parlamentaria: Ana Beltrán Villalba
